
                 Október
Héraðssýning lambhrúta á Snæfellsnesi

Verður haldin laugardaginn 16. október 

Haukatungu-Syðri 2 í Kolbeinsstaðahreppi og hefst klukkan 10.00

Hjarðarfelli í Eyja- og Miklaholtshreppi og hefst klukkan 14.00

[image: image2.wmf]Sauðfjáráhugafólk er hvatt til að mæta og fylgjast með sýningunum en það verður mikið spáð og þuklað. Verðlaunaafending fer fram kl 20.00 að Breiðabliki í Eyja og Miklaholtshrepp fyrir bestu lambhrúta á Snæfellsnesi 2010. Félag sauðfjárbænda á Snæfellsnesi mun selja kjötsúpu og einnig verður óvænt uppákoma.

Reglur vegna lambhrútasýningar á Snæfellsnesi

· Þetta er eingöngu sýning á lambhrútum.

· Hrúturinn verður að vera fæddur á Snæfellsnesi og því má ekki koma með hrúta

sem eru aðkeyptir.

· Allir hrútar skulu hafa verið stigaðir, hrútarnir verða ekki stigaðir aftur heldur

verður stuðst við fyrri stigun.

· Nauðsynlegt er að koma með stigun hrútanna með á sýninguna. Ef það er ekki

gert er viðkomandi hrútur ekki með í sýningunni.

· Hvert býli má koma með 3 hrúta í hverjum flokki. Þ.e. 3 kollótta, 3 hyrnda, 3

mislita og ferhyrnda.

· Hrútar sem koma á sýninguna verða að ná 83 stigum, það á þó ekki við mislita

og ferhyrnda hrúta.
Lambadómar - Skráningar

Þeir sem skrá lambadóma sjálfir eru minntir á að ljúka skráningu sem fyrst. Athugið að veittur er afsláttur af vinnu við lambaskoðun ef innslegnum dómum er skilað fyrir 31. október næstkomandi.
Sæðingarhrútar 2010

Vert er að vekja athygli á að nú er byrjað að kynna sæðingarhrútana sem verða á sæðingarstöðvunum nú í desember. Kynningu á hverjum hrút fyrir sig má sjá á heimasíðu Bændasamtaka Íslands, www.bondi.is og þar undir landbúnaðarráðgjöf/sauðfjárrækt/fréttir.

Nýir þátttakendur í gæðastýringu

Nýir þátttakendur í gæðastýringu í sauðfjárrækt þurfa að sækja um aðild til Matvælastofnunar á þar til gerðum umsóknareyðublöðum. Sækja skal um fyrir 20. nóvember ef framleiðandi óskar eftir álagsgreiðslum fyrir næsta ár.

[image: image3.wmf]Gæðastýringarnámskeið:
Eitt af grunnskilyrðum fyrir þátttöku í gæðastýringu í sauðfjárrækt er að hafa sótt undirbúningsnámskeið.

Námskeið í gæðastýringu í sauðfjárrækt verður haldið á Hvanneyri mánudaginn 8. nóvember n.k. Það hefst kl 10:00 fyrir hádegi og lýkur kl 18:00. 
Þeir sem óska eftir að sækja fyrirhuguð námskeið eru vinsamlegast beðnir að skrá þátttöku til Bændasamtaka Íslands fyrir 2. nóvember. Unnt er að skrá þátttöku í síma 563-0300 eða á tölvupósti bella@bondi.is

Afkvæmarannsóknir á hrútum

Minnum á umfjöllun okkar í síðasta fréttabréfi um afkvæmarannsóknir og framkvæmdina á þeim. Best er að uppgjör afkvæmarannsókna sé unnið í október/nóvember svo þeir hrútar sem lakar standa í samanburðinum verði ekki notaðir aftur, heldur að nýir ásetningshrútar séu reyndir í þeirra stað. Starfsmenn BV munu kappkosta að aðstoða bændur við uppgjör og mat á niðurstöðum eins fljótt og færi gefst eftir lambadómatörnina. 
Leiðbeiningar um vinnslu afkvæmarannsókna í Fjárvís.is má finna á www.buvest.is undir liðnum „ráðgjöf/sauðfjárrækt“. Búnaðarsamtök Vesturlands annast uppgjör fyrir aðra en allar niðurstöður verða að fara um hendur starfsmanna BV og BÍ til að styrkur fáist greiddur. 

Þeir sem ætla að vinna sína afkvæmarannsókn sjálfir eru vinsamlega beðnir um að koma boðum um það til Helgu Halldórsdóttur (heh@bondi.is) eða Árna B. Bragasonar (ab@bondi.is)  fyrir 20.október nk. Jafnframt eru þeir beðnir um að láta Árna vita þegar þeir hafa vistað afkvæmarannsókn sína endanlega inn á Fjárvís.is. 

Skil á fjárbókum eða fjárvísi

Minnum á skil á skýrsluhaldi sem fyrst ef þið ætlið að fá uppgjör á haustgögnum fyrir fengitíð. Athugið að nú verður að gefa öllum ásetningslömbum (bæði hrútum og gimbrum) gripanúmer (fullorðinsnúmer) svo hægt sé að gera upp skýrsluhaldið. Allar sölur og kaup á lifandi fé þarf að skrá og þeir sem eru ekki með fjarvis.is eru beðnir að senda upplýsingar til BV á eyðublöðum sem hægt er að nálgast á bondi.is, einnig er hægt að ljósrita kaup/sölu blaðið aftast í fjárbókinni.

Námskeið í jarðræktarforritinu Jörð.is
Þessa dagana stendur endurmenntunardeild LbhÍ fyrir námskeiðum í jörð.is um land allt, m.a. á Hvanneyri. Sé áhugi fyrir hendi er möguleiki að halda námskeið á fleiri stöðum á starfssvæði BV. Áhugasamir vinsamlegast hafið samband á skrifstofu í síma 437-1215. Taka skal fram að þar sem námskeið verða haldin þarf að vera góð nettenging og er lágmarksfjöldi á námskeið 
10-12 manns. 

Haustfundir Landssambands kúabænda 2010

[image: image4.wmf]Líkt og fyrri ár mun Landssamband kúabænda standa fyrir röð haustfunda á vegum samtakanna. 

Á fundunum verður m.a. farið yfir eftirtalin atriði: 

1. Framleiðslu, sölu og afkomumál
2. Staða búvörusamninga
3. Greiðslumark mjólkur 2011, skipting b- og c-greiðslna
4. Breytingar á búvörulögum
5. Endurskoðun búnaðargjalds
6. Staða aðlögunarferilsins að Evrópusambandinu
7. Kvótamarkaður
8. Stefnumörkun LK 

Framsögumenn á fundunum verða stjórnarmenn og framkvæmdastjóri LK. 


Fundir á starfssvæði BV:

Miðvikudagur 20. október. Friðarsetur Holti í Önundarfirði kl. 12.00. 
Fimmtudagur 21. október. Hótel Hamar Borgarnesi kl. 13.00. 
Fimmtudagur 21. október. MS Búðardal kl. 13.00. 
Fimmtudagur 21. október. Kaffi Kjós kl. 20.30. 


Kúabændur eru hvattir til að fjölmenna!

Námskeið í ullarflokkun haustið 2010
Stórátak er að fara af stað í flokkun á ull í næsta mánuði þar sem Ullarmatsnefnd og Landssamtök sauðfjárbænda í samvinnu við Endurmenntun Landbúnaðarháskóla Íslands standa fyrir námskeiðum í ullarflokkun víðsvegar um land.  

Námskeiðsgjald er ekkert en gerð er krafa um skráningu sem fer fram hjá Endurmenntun LbhÍ í síma 433-5000 eða um netfangið endurmenntun@lbhi.is.
Skráningarfrestur er til fimmtudagsins  28. október nk. 
Námskeiðin verða haldin á svæði BV sem hér segir: 
· Borgarfjöður - Steinar II. Laugardagur 30. október  kl. 09.00 

· Dalasýsla – Magnússkógar III. Þriðjudagur 9. nóvember  kl. 09.00 

· Reykhólasveit – Fremri-Gufudalur. Þriðjudagur 9. nóvember  kl. 16.00 

· Vestfirðir – Minni Hlíð, Bolungavík. Miðvikudagur 10. nóvember  kl. 13.00

Nánari upplýsingar má sjá á heimasíðu LbhÍ, www.lbhi.is undir endurmenntun. 
Betri bú - bókhaldsgögn
Við viljum minna bændur í Betri Bú verkefninu á að senda inn gögn til rekstrargreiningar sem allra fyrst. Hægt er að senda gögn beint úr dkBúbót á netfangið bv@bondi.is. 
Árlegur haustfagnaður Félags sauðfjárbænda í Dalasýslu
Föstudagur 22.október

Kl. 14:30 Lambhrútasýning í Norður hólfi og opin fjárhús í Stórholti í Saurbæ

Kl. 19:30 Sviðaveisla, hagyrðingar og harmonikkudansleikur  í Dalabúð. Í boði verða köld svið, söltuð svið, reykt svið, sviðalappir og fl. tengt sviðaveislu. Ungir harmonikkuleikarar munu mæta og leika nokkur lög. Hagyrðingar verða  Helgi Björnsson Snartarstöðum,  Anna Heiðrún Jónsdóttir Akranesi, Jóhannes Sigfússon Gunnarsstöðum og Ágúst Marinó Ágústsson Sauðanesi. Stjórnandi verður Guðni Ágústson. Um harmonikku dansleik sér hinn eini og sanni Geirmundur Valtýsson ásamt sínum strákum.  Aðgangseyrir er 2.500 krónur fyrir fullorðna, 1.000 krónur fyrir 13-16 ára og frítt fyrir 12 ára og yngri 

Laugardagur 23. október

Kl. 10:00 Lambhrútasýning í Suður hólfi og opin fjárhús að Stóra Vatnshorni í Haukadal.  Þar mun einnig best tamdi heimaalningurinn í suður hólfi verða valinn.

Kl. 10:00 Opna UDN hrútamótið í innanhúsknattspyrnu að Laugum í Sælingsdal. Þar er öllum frjálst að mæta með sitt lið og sýna getu, færni og prúðmennsku sinna manna. Skráningargjald á hvert lið verða 4.000 kr. Allar nánari upplýsingar og skráning er hjá Ásbirni í síma 691-3393 og hjá Kristjáni Gauta í síma 844-7247.

Reiðhöll 
Kl. 13:00 Meistaramót Íslands í rúningi. Skráningarfrestur er til 18. október 2010. Vegleg verðlaun eru í boði fyrir þann besta. Nánari upplýsingar og skráningar eru hjá Gunnu á Háafelli í síma 866- 5194.

Kl. 13:00 Vélasýning 

Kl. 13:00 Markaður opnar þar sem verður meðal annars til sýnis og sölu kaffi, málverk, skartgripir og ullarvörur, svo eitthvað sé nefnt. Nánari upplýsingar gefur Anna í Magnússkógum í síma 434-1259 eða í gegnum netfangið annaoglolli@simnet.is. 
Kl.13:00- 15:30 Skráning í prjónasamkeppni um frumlegustu ullarflíkina. Úrslit verða kynnt í samstarfi við Ístex um kl 16:00 og eru vegleg verðlaun fyrir frumlegustu flíkina.

Kl. 13:00  Best tamdi heimaalningurinn.

Kl.14:00-16:00 Barnadagskrá þar sem upprennandi bændur spreyta sig í þrautum og leikjum undir leiðsögn Skátafélagsins Stíganda.

Kl.18:30 Grillveisla og verðlaunaafhending í Dalabúð. Þar verður grillveisla og verðlaunaafhending fyrir bestu afrek haustfagnaðarins. Einnig verða myndasýningar frá síðustu vísinda- og menningarferðum okkar í FSD. Aðgangseyrir 1.500 kr. á mann en frítt fyrir 14 ára og yngri.

Kl. 00:00. Í Dalabúð lýkur hefðbundinni dagsskrá Haustfagnaðar með stórdansleik þar sem Hvanndalsbræður munu sjá um að halda uppi fjörinu langt fram eftir nóttu. Aðgangseyrir 2.500 kr. 16 ára aldurstakmark. 
Nánari upplýsingar og ýtarlegri dagskrá um haustfagnaðinn má finna á www.dalir.is. 

